
Merancang Laluan PhD: Panduan Awal Permohonan Biasiswa

SLAB/SLAI
Siti Hawa Shuid
Universiti Teknologi MARA Cawangan Negeri Sembilan Kampus Seremban

Melanjutkan pengajian ke peringkat yang lebih tinggi merupakan antara langkah penting dalam
pembangunan kerjaya staf akademik. Sehubungan itu, Universiti Teknologi MARA (UiTM)
menyediakan peluang kepada staf untuk meningkatkan kelayakan akademik melalui tajaan biasiswa
Skim Latihan Akademik Bumiputera (SLAB) dan Skim Latihan Akademik IPTA (SLAI). Biasiswa ini
memberi sokongan kepada staf yang berhasrat menyambung pengajian sama ada di dalam atau luar
negara bagi memperkukuhkan kepakaran dalam bidang masing-masing.

Walau bagaimanapun, proses permohonan biasiswa ini memerlukan calon untuk memahami syarat serta
prosedur yang ditetapkan oleh pihak universiti dan Kementerian Pengajian Tinggi. Oleh itu, panduan
ringkas ini disediakan bagi membantu staf akademik mendapatkan gambaran awal tentang proses
permohonan serta beberapa perubahan penting dalam syarat permohonan yang perlu diberi perhatian.

Setiap awal tahun, sekitar awal Februari, Bahagian Kemajuan Kerjaya UiTM Shah Alam akan
mengedarkan iklan tawaran biasiswa SLAB/SLAI untuk staf akademik melalui e-mel. Tawaran ini
merangkumi pengajian di peringkat ijazah kedoktoran (PhD), sarjana kepakaran, subkepakaran dan
pasca kedoktoran.

Perubahan Penting dalam Syarat Permohonan

Terdapat beberapa perubahan penting dalam syarat permohonan yang perlu diberi perhatian oleh
pemohon:

Kelayakan penyelia

Bagi pemohon peringkat PhD pada tahun 2026, sebagai contoh, calon diwajibkan mempunyai bakal
penyelia yang memegang jawatan sekurang-kurangnya Profesor Madya. Syarat ini merupakan antara
ketetapan baharu yang diperkenalkan.

Syarat umur
Had umur maksimum bagi permohonan PhD telah dilanjutkan kepada 45 tahun, berbanding 43 tahun
sebelum ini.

Cadangan Garis Masa Persediaan Permohonan
Bagi mereka yang merancang untuk memulakan pengajian pada pengambilan Oktober 2027, jadual

perancangan berikut disyorkan sebagai panduan persediaan awal mengikut urutan kronologi seperti
dalam Rajah 1:

Okt 2026: Oki2026: [ Oki2026: [ Jan2027: [ 1829277 (Eeh2027. [ Feb2027:
Persediaan : Mengisi
o2 Cadangan Mencari Memohon Iklan Serahan
Ujian - . — Borang L
Penyelidikan Penyelia Universiti = = Biasiswa Borang
IELTS Biasiswa

Rajah 1: Cadangan Garis Masa

o Oktober 2026: Persediaan ujian International English Language Testing System (IELTS).
Calon digalakkan menduduki ujian ini sekurang-kurangnya setahun lebih awal dengan sasaran
skor minimum 6.5. Ujian IELTS ini mengandungi empat komponen, iaitu membaca, menulis,
mendengar dan bercakap. Oleh sebab komponen mendengar sering menjadi cabaran utama dan
mungkin memerlukan beberapa kali percubaan, persediaan awal adalah amat penting. Walau
bagaimanapun, perlu diingat bahawa tempoh sah laku sijil IELTS adalah terhad kepada dua
tahun sahaja.

o Oktober 2026: Penyediaan cadangan penyelidikan (Research proposal). Draf awal bagi
cadangan penyelidikan sebaiknya disiapkan sekurang-kurangnya satu tahun sebelum tarikh
permohonan bagi memastikan kualiti cadangan yang terbaik.

e Oktober 2026: Urusan mencari penyelia. Calon perlu mula menghubungi sekurang-kurangnya
dua orang bakal penyelia. Pastikan sekurang-kurangnya seorang daripada mereka berpangkat
Profesor Madya bagi memenuhi kriteria permohonan PhD yang terkini.

o Januari 2027: Memohon universiti. Calon perlu membuat permohonan ke universiti dengan
memastikan surat tawaran adalah bagi pengambilan pada September atau Oktober seperti yang
ditetapkan dalam pekeliling. Sekiranya sistem permohonan bagi sesi tersebut belum dibuka,
calon boleh memohon bagi sesi Mac 2027 terlebih dahulu dan seterusnya memohon surat
penangguhan daripada pihak universiti. Semasa dalam proses pemohonan universiti, calon
perlu menyertakan cadangan penyelidikan yang telah disediakan berserta nama kedua-dua
bakal penyelia.

Penyediaan Borang Biasiswa dan Dokumen Sokongan

Januari 2027: Penyediaan borang biasiswa dan dokumen sokongan. Calon dinasihatkan untuk
melayari portal Pejabat Pendaftar Ui'TM bagi memuat turun senarai semak serta borang yang berkaitan.
Antara borang yang perlu dilengkapkan termasuklah:

Dokumen pengesahan kedudukan universiti

Borang permohonan kursus dalam perkhidmatan
Perakuan persediaan bagi calon peringkat PhD
Pengesahan bagi cadangan penyelidikan

CV khusus untuk permohonan SLAB-SLAI-SK-PD
Borang soal selidik keselamatan

Borang pengesahan pembentangan pelan penyelidikan

Nk v =

Terdapat pelbagai dokumen sokongan yang perlu disediakan lebih awal. Antara dokumen yang kerap
kali terlepas pandang oleh pemohon termasuklah sijil kelahiran ibu dan bapa, surat pengesahan jawatan
(yang mungkin telah disimpan rapi selama sedekad), serta dokumen perjanjian PTPTN.

Februari 2027: Hebahan iklan biasiswa. Iklan rasmi tawaran biasiswa akan mula diedarkan melalui
e-mel kepada staf akademik untuk perhatian calon yang berminat.

Tips dan Saranan dalam Pengisian Borang
Calon digalakkan untuk berjumpa dengan pihak pentadbiran yang menguruskan permohonan biasiswa

bagi mendapatkan penjelasan lanjut tentang dokumen yang diperlukan. Selain itu, berbincang dan
bertanya tentang pengalaman daripada rakan-rakan yang telah berjaya memohon biasiswa pada tahun-

tahun sebelumnya juga amat membantu dalam melancarkan proses permohonan.

Antara tips penting dalam mengisi borang biasiswa adalah seperti dalam Rajah 2 berikut:

Hanya borang soal-
selidik keselamatan
perlu diisi secara
tulisan tangan.
Borang-borang lain
boleh diisi secara
bertaip.

Pastikan format
penyediaan
Cadangan
Penyelidikan
(Research Proposal)
adalah selaras dengan
keperluan universiti
yang dipohon serta
pihak biasiswa.

Tarikh mula cuti
belajar hendaklah
mengikut kalendar
akademik universiti,
iaitu tarikh pertama
kelas bermula, dan
bukannya tarikh

pendaftaran program.

Sediakan salinan
dokumen mengikut
bilangan yang
dinyatakan dalam
senarai semak
(checklist).

astikan borang yang
dicetak adalah versi
terkini yang dimuat
turun terus daripada
pautan rasmi laman
web Bahagian
Kemajuan Kerjaya
(BKK).

Penutup

Periksa juga bahawa
nama kementerian
yang diisi dalam
borang adalah yang
terkini, contohnya
Kementerian
Pendidikan Tinggi.

Semua dokumen
hendaklah dicetak
satu muka sahaja
(single-sided).

Pastikan semua
tandatangan oleh
pihak tertentu telah
diperoleh.

Rajah 2: Tips Penting dalam Mengisi Borang

Secara keseluruhannya, proses permohonan biasiswa SLAB/SLAI memerlukan perancangan yang rapi
serta persediaan dokumen yang lengkap. Dengan membuat persediaan lebih awal serta mendapatkan
maklumat yang tepat daripada pihak yang berkaitan, peluang untuk melengkapkan permohonan dengan
lancar akan menjadi lebih tinggi. Diharapkan panduan ringkas ini dapat membantu staf akademik yang
bercadang untuk melanjutkan pengajian agar dapat merancang langkah mereka dengan lebih teratur.

Rujukan

Bahagian Kemajuan Kerjaya, Pejabat Pendaftar UiTM. https://pendaftar.uitm.edu.my/muat-turun/borang/borang-bahagian-
kemajuan-kerjaya/biasiswa-akademik

